
Yareynta Halista 
Kaaga Imaan Karta 
Galmada  
 

HIV waxaa leysku 
daaran karaa marka isu-tagga galmada 
aan badbaadada lahayn (galmada aan 
xijaabka lahayn, sida gashadka) lala 
sameeyo qof qaba HIV. Qaar ka mid ah 
siyaabaha lagu yareeyo halista HIVda laga 
qaado isu-tagga galmada waxaa ka mid 
ah: 
 

Ka Soomidda: Iska ilaalinta nooc kasta 
oo ka mid ah dhaqanka galmada 
(galmada siilka, dabada, ama afka) waa 
sida keliya oo 100% la hubo oo leysaga 
ilaalin karo cudurka HIV.    
 

In La Ahaado Daacad: Macnaha in la 
ahaado daacad waa: 1) In aad xariirka 
galmada la sameeysid hal qof oo keliya; 2) 
In galmada ay ka dhexeeyso labada 
qofood oo keliya; iyo 3) In labada qofood 
la baaro kaddibna ogaadaan xaaladda 
HIV ay ku sugan yahiin. 
 

In leys baaro lana 
ogaado xaaladda 
uu ku sugan yahay 
qofka aad xariirka 
la leedahay:  In aad 
ogaatid xaaladaada waxay muhiim u 
tahay caafimaadkaada iyo caafimaadka 
qofka aad la xariirtid. Waxaad kaloo u 
baahan tahay in aad qofka (dadka) aad la 
sameeysid galmada weydiisid haddii la 
baaray, markii ugu dambeysay ee la 
baaray iyo natiijada waxa ay ahayd. In 
aad ka hadashid xaaladaada HIV waxay 
ahaan kartaa wax adag ama aan la 
jecleysanin – laakin waa muhiim in 
wadahadalka horay loo bilaabo ama KA 
HOR inta aadan sameeynin galmada. 
Haddii aad adiga ama qofka aad xariirka 
la leedahay go’aansado in uu galmo la 

sameeyo dad kale oo ka baxsan xariirka, 
waxaad u baahan tahay in aad ka 
hadashid arrintaan.  Xattaa haddii aadan 
awoodin in aad ka hadashid arrintaan, 
labada qofoodba waxay u baahan yahiiin 
in laga baaro HIV iyo cudurada kale ee la 
xariiro kacsiga loona yaqaan STD 3-6 bil 
kasta. 
 

Istimaalka toosan iyo joogtada ah ee 
gashadka ninka (ee ka sameysan 
maadada latex ama polyurethane): 
Haddii aad gashadka ninka 
u isticmaashid si qaldan, 
waxaa dhici karto in ay kaa 
siibato ama kaa jabto, 
mana ku badbaadin doonto. 
Iyo haddii aadan gashadka 
(condom) u isticmaalin galmo kasta oo 
aad ka sameysid afka, dabada, ama siilka, 
waxaad qaadi kartaa cudurada loo 
yaqaan STD, waxaana ka mid ah HIV.  
Gashadka dumarka (polyurethane 
condoms) iyagana waxay waxtar u 
leeyahiin ka hortagga HIV iyo qaar ka mid 
ah cudurada STD. 
 

Waa in aad mar kasta 
adeegsatid xeyrta ku 
saleysan biyaha marka aad 
gashadka u adeegsaneysid 
galmada siilka ama dabada.  

Xeyrta waxay yareysaa lisanka waxayna 
ka hortagtaa jabka gashadka (condom).  
HA adeegsanin xeyrta ku saleysan 
saliidda (sida batroolka, burcadda, 
subagga la marsado gacmaha, ama 
saliidda kariska).  Kuwan waxay 
waxyeelyo gaarsiiyaan gashadka 
(condom) waxayna ka dhigaan kuwo aan 
waxtar lahayn. 
 

Gashadka kaama badbaadiyaan 100% 
dhamaan cudurada ku fida galmada.  
Gashadka latex waxay kaa badbaadin 
karaan oo keliya fididda marka nabarada 



ama cudurada ku kooban yahiin meelaha 
hoose uu gashadka daboolo ama kaa 
badbaadiyo.  LAGUMA talinin gashadka 
dila biayaha ninka ee loo yaqaaan 
Nonoxynol-9. 
 

Hawlaha Halista 
Dhamaan dhaqanka 
galmada waxaa laga dhigi 
karaa “amaan” (macnaha 
halis yar xagga 
gudbinta/qaadsiinta 
cudurada STD iyo HIV), 

laakin qaar ka mid ah hawlaha waxaa loo 
arkaa in ay ka amaan badan yahiin kuwo 
kale. 
 

Gaar ahaan waxaa adag in laga hadlo 
galmada laga sameeyo afka iyo dabada.  
Dhaqamo badan ma aqoonsana 
hawlahaan galmada.  Hase ahatee, waa 
kuwo lagu arko dhaqan kasta, marka waa 
muhiim in la fahmo halista HIV. 
 

Galmada Dabada 
Marka galmada dabada aan loo 
adeegsanin gashadka, waxaa aad u 
sareeyo halista in labada qofoodba ay 
qaadaan cudurka HIV. 
 

Galmada Siilka 
Inta galmada socoto, 
waxaa aad u sahlan in 
ragga u gudbiyaan 
dumarka HIV marka la 
barbar dhigo dumarka. Galmada laga 
sameeyo siilka marka aan la adeegsanin 
gashadka waxaa loo haystaa in ay tahay 
dhaqan halis ah in la qaado cudurka HIV. 
Waxaa kor u kaca halista gudbinta haddii 
aad iminka qabtid cudur kale sida STD 
ama kuwa ku dhaca siilka.  Inta badan, 
waxaa dhici karta in cudurada STD ama 
cudurada iska “aamusan” yahiin – 
macnaha in aadan la soconin in aad 
qabtid cudurka maxaa yeelay ma qabtid 

calaamado.  Hababka xijaabka ee inta 
badan loo adeegsado ka hortagga uurka 
(daaha, daboolka simanka, iwm.) KAAMA 
badbaadiyaan cudurada STD ama HIV. 
 

Galmada Afka 
Gudbinta HIV waa halis, inkastoo aysan u 
badneyn sida galmada dabada ama siilka.  
Waxaa jirta khatarta in la qaado cudurada 
STD, sida cudurka laga qaado galmada 
ee loo yaqaan “Chlamydia” iyo jabtada. 
 

Hawlaha Galmada 
Amaanka Ku Jiro 
Hawlahaan ma 
keenaan halista 
gudbinta HIV. 
• Riixriixa aan kacsiga 

lahayn 
• Shumiska iskiisa u yimaada ama 

qalalan 
• Canjeysiga  
• Rugashada—loona yaqaan 

“taabashada qalalan” ama isku 
rugashada jirka 

 

Hubso in aad jawaab u 
heshid su’aalaha aad ka 
qabtid HIV/AIDS.  
Waaxdaada xanaanada 
caafimaadka dadweynaha 
iyo bixiyahaada xanaanada caafimaadka 
ayaa ku siin kara kaalmo. 

